ՀԻՄՆԱՎՈՐՈՒՄ    

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  

ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 
1. Ընթացիկ իրավիճակը և իրավական ակտի ընդունման անհրաժեշտությունը

1.1
Հայաստանի Հանրապետությունը 2026 թվականին հյուրընկալելու է Կենսաբանական բազմազանության մասին կոնվենցիայի (CBD) կողմերի 17-րդ համաժողովը (COP17)։ Նշված միջոցառման նախապատրաստական աշխատանքները պահանջում են Շրջակա միջավայրի նախարարության (այսուհետ՝ Նախարարություն) ակտիվ ներգրավվածություն միջազգային բնապահպանական ֆորումներին՝ փորձի փոխանակման, տեխնիկական կարողությունների զարգացման և COP17-ի հաջող կազմակերպման նպատակով։

Վերոնշյալ միջոցառման համատեքստում 2025 թվականին միջազգային 11 բնապահպանական միջոցառումներին նախարարության ներկայացուցիչների մասնակցությունը ապահովելու համար՝ Հայաստանի Հանրապետության կառավարության 2025 թվականի հունիսի 26-ի N858-Ն որոշմամբ, նախարարության ծրագրերի տնտեսումների հաշվին, բյուջետային վերաբաշխման ձևով արդեն հատկացվել է 26.8 մլն դրամ, որը լիարժեքորեն օգտագործվել է։

Միաժամանակ առաջացել է անհրաժեշտություն ապահովելու նախարարության ներկայացուցիչների մասնակցությունը ևս 5 միջազգային բնապահպանական միջոցառումների, ինչի համար անհրաժեշտ է հատկացնել լրացուցիչ 8.7 մլն դրամ՝ արտասահմանյան գործուղումների ծախսերի ֆինանսավորման համար։ Գործուղման բյուջեում 30% ռեզերվի անհրաժեշտությունը բխում է այն հանգամանքից, որ COP-17-ի շրջանակներում սպասվում է միջազգային երկկողմ հանդիպումների զգալի թվաքանակ, որոնք պահանջում են լրացուցիչ կազմակերպչական և գործառնական ծախսեր:
1.2
2023 թվականի դեկտեմբերի 1-ին կնքվել է պայմանագիր (ծածկագիր՝ ՇՄՆ-ԳՀ-ԱՇՁԲ-24/02) շրջակա միջավայրի նախարարության և ՀՀ ԳԱԱ «Կենդանաբանության և հիդրոէկոլոգիայի գիտական կենտրոն» ՊՈԱԿ-ի (այսուհետ ՊՈԱԿ) միջև՝ «Սևանա լճում և նրա ջրհավաք ավազանում ձկան և խեցգետնի պաշարների հաշվառում» աշխատանքների ձեռքբերման նպատակով։ Պայմանագրի արժեքը կազմում է 15,5 մլն դրամ: Նախատեսված աշխատանքների 40%-ը՝ 6,2 մլն դրամի չափով, իրականացվել է, սակայն մնացած 60%-ի՝ 9,3 մլն դրամի աշխատանքների վերաբերյալ ՊՈԱԿ-ի կողմից ներկայացված հաշվետվությունը մերժվել է՝ ստանալով բացասական մասնագիտական եզրակացություն (կցվում է)։ Նախարարության կողմից վերոնշյալ հաշվետվության ուսումնասիրության արդյունքում արձանագրվել էին մի շարք խնդիրներ՝ կապված պայմանագրի տեխնիկական բնութագրով սահմանված պահանջների և ներկայացված հաշվետվության հետ, մասնավորապես՝

•
ներկայացված չէր սիգի ընդհանուր պաշարի գնահատման բանաձևը՝ լճում 1293.7 տ հիմնավորումը,

•
ներկայացված չէր 0+ տարիքային խմբի վերաբերյալ տեղեկատվություն,

•
սիգի արդյունագործական պաշարի քանակի  հիմնավորումը։

Հաշվի առնելով վերոգրյալը սույն թվականի հունվարի 22-ին  Գիտությունների ազգային ակադեմիայի ներկայացուցիչների, նախարարության և ՀՀ ԳԱԱ «Կենդանաբանության և հիդրոէկոլոգիայի գիտական կենտրոն» ՊՈԱԿ-ի ներկայացուցիչների մասնակցությամբ տեղի է ունեցել աշխատանքային քննարկում, որի արդյունքում ձեռք է բերվել պայմանավորվածություն՝ ՊՈԱԿ-ի կողմից իրականացնել լրացուցիչ ուսումնասիրություններ, որոնց արդյունքերի հիմա վրա կդիտարկվի հաշվետվության ընդունման հանգամանքը։


2025 թվականի մարտի 17-ից 24-ը ՊՈԱԿ-ի մասնագետների կողմից Սևանա լճում իրականացվել է լրացուցիչ հետազոտություններ, ինչի վերաբերյալ 2025 թվականի մայիսի 12-ն № 2459-382 գրությամբ ներկայացված հաշվետվությունը բավարարում է պայմանագրի տեխնիկական բնութագրով ներկայացված պահանջներին, ինչը հաշվի առնելով՝ անհրաժեշտություն է առաջացել ֆինանսավորել նշված միջոցառումը։
2. Առաջարկվող կարգավորման բնույթը


     Առաջարկվում է՝

2.1
Շրջակա միջավայրի նախարարության ՀՀ 2025 թվականի պետական բյուջեի 1173 «Անտառների կառավարում» ծրագրի 11004 «Անտառների վնասակար օրգանիզմների դեմ պայքար» միջոցառման իրականացման շրջանակներում պետական գնումների արդյունքում տնտեսված 10,420.0 հազ դրամից՝
9,271.3  հազ դրամը վերաբաշխել 1155 «Բնական ռեսուրսների և բնության հատուկ պահպանվող տարածքների կառավարում» ծրագրի 11001 «Սևանա լճում ձկան և խեցգետնի պաշարների հաշվառում» միջոցառման գծով կատարված աշխատանքների դիմաց վճարմանը։
2.2 

ՀՀ 2025 թվականի պետական բյուջեի 1071 «Շրջակա միջավայրի ոլորտում պետական քաղաքականության մշակում, ծրագրերի համակարգում և մոնիտորինգ» ծրագրի 11001 «Շրջակա միջավայրի ոլորտում քաղաքականության մշակում, ծրագրերի համակարգում և մոնիտորինգ» միջոցառման շրջանակներում, ներքին  հոդվածային վերաբաշխմամբ՝
«Ընդհանուր բնույթի այլ ծառայություններ» տնտեսագիտական դասակարգման հոդվածից 8.7 մլն դրամ տնտեսված միջոցները վերաբաշխել
«Արտասահմանյան գործուղումների գծով ծախսեր» հոդվածին՝ նախարարության աշխատակիցների միջազգային բնապահպանական միջոցառումներին մասնակցելու նպատակով արտասահմանյան գործուղումների ծախսերի ապահովման համար։
3․ Ակնկալվող արդյունքը
3.1. 

Շրջակա միջավայրի նախարարության աշխատակիցների մասնակցություն միջազգային կարևորագույն բնապահպանական միջոցառումներին՝ նպաստելով COP17-ի նախապատրաստական աշխատանքների արդյունավետ կազմակերպում, միջազգային փորձի ձեռքբերում և ՀՀ դերի բարձրացում գլոբալ բնապահպանական քաղաքականությունում։

3.2. 

«Սևանա լճում ձկան և խեցգետնի պաշարների հաշվառում» միջոցառման շրջանակում կատարված աշխատանքների դիմաց ՊՈԱԿ-ի նկատմամբ ֆինանսական պարտավորությունների կատարման ապահովում՝ նպաստելով լճի էկոհամակարգի կառավարման և գիտական տվյալների հստակեցմանը։
4. Նախագծի մշակման գործընթացում ներգրավված ինստիտուտները և անձինք


 Շրջակա միջավայրի նախարարություն։
5․ Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին

Սույն որոշման նախագծի ընդունմամբ պետական բյուջեում ծախսերի կամ եկամուտների փոփոխություններ նախատեսված չեն:
6․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

Ներկայացված նախագիծը բխում է՝

Կառավարության 2021-2026թթ. ծրագրի 4.10 բաժնի՝
6.1  «շրջակա միջավայրի կառավարման ոլորտում գործող միջազգային կառույցների հետ շարունակական համագործակցությունը, նոր նախաձեռնություններին մասնակցությունը,» ուղղությունից։
6.2   «Կենսաբազմազանության պահպանությունը և կենսաանվտանգության ապահովումը, կենդանական և բուսական աշխարհի օբյեկտների հաշվառումը» ուղղությունից։

